Strategaeth Partneriaeth Hamdden Awyr Agored Gogledd Orllewin Cymru

Ein Gweledigaeth.

Cael Cymru fywiog, iach a chynhwysol, lle mae hamdden awyr agored yn rhoi llwyfan cyffredin i gyfranogi, hwyl, cyrhaeddiad a gwaith, sy’n asio cymunedau lleol, yn creu defnydd cynaladwy a dealltwriaeth o amgylchedd Cymru.

Ein Cenhadaeth.

Gwella cyfleoedd i fwy o bobl leol yng Ngogledd-Orllewin Cymru i gyrraedd eu potensial trwy weithgareddau awyr-agored.
Ymhlith sefydliadau a gyfrannodd at y Bartneriaeth a’r ddogfen Strategaeth hon mae:

Cyngor Chwaraeon Cymru, Plas Menai, Plas y Brenin, Canolfan Conwy, Gwasanaeth Addysg Awyr Agored Gogledd-Ddwyrain Cymru, Canolfan Addysg Awyr Agored Nant Bwlch yr Haearn, Hyfforddiant Arweinwyr Mynydd Cymru, Eryri-Bywiol, Camre Cymru, Prifysgol Cymru, Bangor, Cyngor Gwynedd, Cyngor Sir Ynys Môn, Cyngor Bwrdeistref Sirol Conwy, Cyngor Cefn Gwlad Cymru a Bwrdd Iechyd Lleol Gwynedd.

1.0 Cyflwyniad.

Ffurfiwyd Partneriaeth Hamdden Awyr Agored Gogledd Orllewin Cymru ar ddechrau 2004 yn dilyn Cynhadledd Chwaraeon Llywodraeth Cynulliad Cymru i ddwyn ynghyd fudd-ddeiliaid allweddol yn y sector hamdden awyr-agored gyda’r prif nod o ymchwilio i ffyrdd o ehangu mynediad at hamdden awyr-agored gan bobl leol yn y rhanbarth. 

Y teimlad oedd bod strategaethau “Gwell Cymru” a “Dringo’n Uwch” Llywodraeth y Cynulliad yn llwyfan gwych ac amserol i adeiladu menter lwyddiannus.
Yr oedd y weledigaeth o “Cymru egniol, iach, gynhwysol, lle mae chwaraeon, hamdden egniol a gweithgarwch corfforol yn rhoi llwyfan cyffredin ar gyfer cymryd rhan, hwyl a llwyddo, sy’n clymu ynghyd gymunedau a’r genedl, a lle mae amgylchedd eithriadol Cymru yn cael ei ddefnyddio’n gynaliadwy i wella ein hyder ynom ein hunain a’n lle yn y byd” sydd yn “Dringo’n Uwch” yn pwysleisio’r synergedd hwn.

Mae newidiadau cyfreithiol diweddar o ran trefniadau mynediad hefyd yn rhoi cyfle da.  Yr her wirioneddol yw gofalu bod y mannau hyn yn cael eu defnyddio gan bobl leol.

Diffiniwyd Gogledd Orllewin Cymru fel ardaloedd tri awdurdod lleol Gwynedd, Conwy a Môn. Y rhesymeg y tu ôl i hyn oedd bod ardal y tri awdurdod lleol yn rhannu llawer o nodweddion a chyfleoedd cyffredin. 

Mae gan ardal y tri awdurdod gyfoeth o adnoddau naturiol addas i’w defnyddio yn nhermau addysg awyr agored. Mae ganddynt oll sector awyr agored sydd wedi ei ddatblygu’n dda, yn bennaf ar gyfer twristiaid ac ymwelwyr addysgol o’r tu allan i’r rhanbarth. Maent yn rhannu nodweddion diwylliannol ac ieithyddol cyffredin. Maent yn rhannu ymrwymiad i ddarpariaeth ddwyieithog. Mae ganddynt hefyd nifer sylweddol o gymunedau gwledig, sydd ar hyn o bryd yn wynebu her economaidd a chymdeithasol difrifol. Y teimlad oedd y gallai’r cymunedau hyn elwa cryn dipyn o’r sector awyr agored petai mynediad yn cael ei ehangu.

Cynullwyd cyfres o gyfarfodydd i ymchwilio i’r lefel o ymroddiad i’r cynnig a hefyd i weld a oedd digon o dir cyffredin i symud ymlaen yn bendant.

Ymhlith yr asiantaethau a gynrychiolwyd yn y cyfarfod hwn o’r bartneriaeth a rhai eraill y mae Cyngor Chwaraeon Cymru, Plas Menai, Plas y Brenin, Canolfan Conwy, Gwasanaeth Addysg Awyr Agored Gogledd-Ddwyrain Cymru, Canolfan Addysg Awyr Agored Nant Bwlch yr Haearn, Hyfforddiant Arweinwyr Mynydd Cymru, Eryri-Bywiol, Camre Cymru, Prifysgol Cymru, Bangor, Cyngor Gwynedd, Cyngor Sir Ynys Môn a Chyngor Bwrdeistref Sirol Conwy. Yn fwy diweddar, estynnwyd gwahoddiad hefyd i Gyngor Cefn Gwlad Cymru a’r Byrddau Iechyd Lleol i gyfrannu at y prosiect.
Er nad yw’r rhestr uchod yn gyflawn, teimlwyd ei fod yn cynrychioli’r sector yn briodol ond hefyd yn grwp digon hylaw allai fod yn effeithiol wrth beri newid.

Daeth yn amlwg yn gynnar fod gwir awydd creu newid cadarnhaol, a bod yr asiantaethau dan sylw yn rhannu dealltwriaeth gyffredin o natur y broblem, y camau oedd eu hangen a’r manteision fyddai’n deillio yn gymdeithasol, yn ddiwylliannol, economaidd ac o ran iechyd.

Ar y sail hon, cytunwyd y dylasem geisio symud yr agenda ymlaen trwy ymchwil, ymgynghori ac yn y pen draw, cynhyrchu strategaeth.
Mae Prifysgol Cymru Bangor ar ran y bartneriaeth wedi gwneud yr ymchwil cychwynnol ac yr ydym hefyd wedi tynnu ar adroddiadau perthnasol gan gyrff eraill gan gynnwys Cyngor Chwaraeon Cymru, Eryri-Bywiol a’r Gymdeithas Feddygol Brydeinig.

Yr oedd y broses ymgynghori yn golygu cynnal seminar hanner-diwrnod llwyddiannus ym Mhlas Menai ym mis Gorffennaf 2004. Daeth dros 60 o gynrychiolwyr yno, yn cynrychioli ystod eang o sefydliadau oedd yn ymwneud ag iechyd, yr amgylchedd, addysg a hyfforddi, hamdden a datblygu chwaraeon yn ogystal â’r sector gweithgareddau awyr-agored. Rhoes y seminar gyfle i’r bartneriaeth gyflwyno rhai egwyddorion ac amcanion allweddol a hefyd gasglu barn a sylwadau gan y cynrychiolwyr. (Mae rhestr lawn o’r cynrychiolwyr yn Atodiad 7).

Ar sail y broses hon o ymchwil ac ymgynghori, cyflwynwn yn awr strategaeth tymor-hir gyda chynlluniau gweithredu tymor byr. Credwn fod y rhain yn ymdrin â materion perthnasol i ehangu mynediad i’r awyr agored gan bobl leol yng ngogledd Orllewin Cymru.
2.0 Yr Achos dros Addysg Awyr Agored, Hamdden Awyr Agored a Gweithgareddau Awyr Agored

2.1 Amgylchedd Naturiol Unigryw.

Mae mynyddoedd, bryniau, creigiau, afonydd, llynnoedd a môr gogledd Cymru yn gyrchfannau awyr agored o safon fyd-eang.  Mae mynediad rhwydd a dim llawer o bellter teithio i ganolfannau poblogaeth leol.
Mae gan Gymru amgylchedd naturiol unigryw a gwerthfawr gyda photensial enfawr i gyfrannu mewn ffordd gynaliadwy at les cyffredinol ei phobl.

Yng Ngogledd Orllewin Cymru mae mynyddoedd Eryri, arfordir Conwy, Llyn ac Ynys Môn, ei hafonydd, llynnoedd a choedwigoedd yn ysbrydoliaeth ac yn her i lawer o ymwelwyr, ond dim ond i raddau bychain i’r cymunedau lleol.
Mae Cod Cefn Gwlad newydd a lansiwyd ym mis Gorffennaf 2004 dan y pennawd Parchu – Gwarchod – Mwynhau, yn ceisio annog pobl i ymweld â chefn gwlad er mwyn hamdden a mwynhad. Ym Mai 2005 gweithredir hawl mynediad i gefn gwlad. Bydd hyn yn rhoi dros 125,00ha. O dir agored newydd ei fapio a thir comin i’w fwynhau gan y cyhoedd yng Ngogledd Orllewin Cymru. Hefyd, bydd y Comisiwn Coedwigaeth yn neilltuo hyd at 24,000ha. o’i fforestydd ar gyfer hamdden.

Mae Dysgu Byw’n Wahanol, (Strategaeth Llywodraeth Cynulliad Cymru ar gyfer datblygu Cynaliadwy), yn dangos y ffordd i synergedd posibl rhwng hamdden bywiog a’r amgylchedd. Rhaid i ni greu brwdfrydedd a rhoi gwybodaeth i’n pobl ifainc am yr awyr agored a’u helpu i rannu ei ymdeimlad o le. 

Mae gan Dringo’n Uwch o leiaf dri nod a tharged interim yn ei strategaeth sydd yn briodol i’n menter. Mae Nod 1 yn ceisio, erbyn 2012, cael 45% o oedolion hyd at 65 oed yn cymryd rhan mewn gweithgaredd corfforol canolig-dwys am 30 munud bum gwaith yr wythnos. Mae Nod 12 yn ceisio, erbyn 2007, i’r canran o bobl yng Nghymru sy’n defnyddio’r amgylchedd naturiol ar gyfer gweithgareddau awyr agored godi i 45%. Mae Nod 13 yn anelu at gael llwybr troed, llwybr loncian neu lwybr beics di-draffig o fewn pellter cerdded deng munud i bobl yng Nghymru. Mae elfennau eraill y strategaeth ar gynhwysedd cymdeithasol, iechyd a’r economi hefyd yn berthnasol i ni.

Gall ein strategaeth gyfrannu yn gadarnhaol at Gynllun Gweithredu Dringo’n Uwch i gyflwyno’r amcanion hyn, gan weithio mewn partneriaeth gyda CCNC, canolfannau awyr agored, cymunedau lleol a chyrff gwirfoddol. 
2.2 Effaith economaidd 

Cafodd y diwydiant awyr agored ei feincnodi yn ddiweddar fel un oedd yn cyfrannu £140 miliwn i’r economi lleol (Eryri-Bywiol, ‘Yr Economi Bywiol’ a dengys ffigyrau BCC y gall y sector twristiaeth cyfan fod wedi tyfu o gymaint â 15% dros y 12 mis diwethaf.
Mae gan y Diwydiant Antur Awyr Agored y gallu i gyflwyno swyddi nad yw o fewn gafael llawer o sectorau eraill, h.y., swyddi iach, cynaliadwy gyda chyflog da yng nghefn gwlad. Ar adeg pan fo swyddi traddodiadol cefn gwlad, yn enwedig mewn amaeth, coedwigaeth a physgota, etc. yn wynebu mwy a mwy o fygythiadau, mae’r diwydiant gweithgareddau awyr agored yn dangos lefelau uwch o gyfranogi ac yn cyflogi llawer mwy.
I’r rhai sydd am aros yn eu cynefin tra’n gweithio yn yr awyr agored, mae’r diwydiant yn un o’r ychydig gyfleoedd i wneud hynny heb orfod cychwyn gyrfa mewn maes sy’n edwino. 

Yn anffodus, ychydig o Gymry Cymraeg ifainc sy’n cymryd rhan yn y sector ar hyn o bryd. Canlyniad hyn yw mai ychydig o hyfforddwyr Cymraeg eu hiaith a staff rheng-flaen a gyflogir gan fusnesau awyr-agored. Dangosodd ymchwil diweddar a wnaed ar ran y bartneriaeth mai dim ond 4% o hyfforddwyr a 22% o reolwyr mewn canolfannau awyr agored sy’n rhugl eu Cymraeg, a chymharu â 58% o staff cefnogi.  Er bod gweithwyr cefnogi yn gwneud gwaith hanfodol a gwerthfawr yn y sector, mae’n bwysig nodi, yn gyffredinol, fod swyddi hyfforddi a rheoli yn talu’n well ac angen lefelau uwch o brofiad ac o gymwysterau. Dengys yr ymchwil nad yw’r rhanbarth ar hyn o bryd yn medru manteisio mewn unrhyw ffordd arwyddocaol ar y cyfleoedd gwaith hyn.

2.3 Y Cyd-destun Diwylliannol

Mae’n hanfodol i gymunedau lleol fedru cyfrannu at y sector hanfodol hwn o’n heconomi wledig, a ffurfio’i ddyfodol yn y pen draw.

Dengys ymchwil PCB ar ran y bartneriaeth yn glir fod y sector dan reolaeth pobl sydd wedi symud i’r ardal. Lleiafrif bychan o reolwyr canolfannau awyr agored a addysgwyd yn yr ardal ac y mae llai fyth yn rhugl eu Cymraeg.

Os na fydd pobl leol yn cyfrannu’n gadarnhaol at y sector, byddwn yn wynebu nifer o bynciau arwyddocaol. Mae peth tystiolaeth o hyn eisoes:

· Seisnigo enwau lleoedd Cymraeg - mae diffyg ymwneud lleol yn golygu y collir llawer o enwau gwreiddiol cribau, cymoedd a ffrydiau, neu eu llurgunio’n fersiynau haws i dafod dieithriaid. 

· Colli cyfle i gyfoethogi profiad ymwelwyr ‘awyr-agored’ i Ogl-Orll. Cymru trwy gyflwyno’r diwylliant, iaith a’r dreftadaeth leol mewn modd cadarnhaol.
· Mwy o ymdeimlad o ddieithrio o du’r bobl leol sy’n gweld eu hardaloedd yn cael eu defnyddio at ddibenion hamdden gan dwristiaid ond eto’n teimlo nad oes ganddynt reolaeth nac ymwneud â’r sector. Gall hyn fod yn arbennig o amlwg ymysg pobl ifainc.

Yr ydym ar hyn o bryd mewn cylch cas diwylliannol. Mae lefelau is o gymryd rhan mewn gweithgareddau awyr agored yn draddodiadol yn golygu na fydd y genhedlaeth hon o athrawon a rhieni yn debygol o annog y genhedlaeth iau i gymryd rhan. Mae dylanwad rhieni neu athrawon yn hanfodol o ran pennu cyfranogiad mewn gweithgareddau awyr agored, gan eu bod hwy ar y cyfan yn llai hygyrch o’u cymharu â chwaraeon eraill megis pêl-droed. Bydd y bobl ifainc hyn yn prifio heb gymryd rhan yn y sector, ac o bosibl a gwedd negyddol amdano. Ni fedrant gael gwaith yn y sector oherwydd diffyg profiad/cymwysterau. Byddant yn tyfu i fod yn athrawon a rhieni, ac aiff y cylch yn ei flaen. Fel hyn hefyd yr atgynhyrchir y diffyg darpariaeth Gymraeg yn y sector.

Medrwn gymharu’r patrwm hwn ag eiddo gweithgareddau diwylliannol megis cerdd a drama sy’n cael ei annog a’i gefnogi mewn cymunedau gwledig yn y gogledd-orllewin. Mae traddodiad cryf o gymryd rhan, a hwnnw’n cael ei draddodi o genhedlaeth i genhedlaeth.

Rhaid gweithredu’n gadarnhaol o ran gweithgareddau awyr agored os am dorri’r cylch.

Dros y blynyddoedd, mae’r rhanbarth wedi cynhyrchu grwp bychan o unigolion tra llwyddiannus. Dylem fel ardal fod yn hynod falch o bobl megis Eric Jones a Richard Tudor a dylem wneud mwy i ddefnyddio unigolion fel y rhain fel esiamplau i’r genhedlaeth nesaf o fynyddwyr a hwylwyr lleol. Fel o hyd, bydd rhai unigolion penderfynol yn llwyddo yn eu dewis feysydd ar waethaf diffyg cyfleoedd wedi’u cyd-gordio. Yr her yw defnyddio esiamplau cadarnhaol i ddangos i’n pobl ifainc fod modd cyflawni llawer, a bod y tu allan yn perthyn iddynt hwy, nid yn unig i ymwelwyr.

2.4 Iechyd a Lles.

Mae amgylchedd naturiol Gogledd Orllewin Cymru yn rhoi cyfle dihafal i bobl leol gymryd rhan mewn gweithgareddau awyr agored sydd yn hybu iechyd. 
 Mae gweithgareddau awyr-agored yn datblygu ffitrwydd cardiofasgwlaidd ac yn lleihau gordyndra.
 Mae gwneud mwy o ymarfer corff yn fodd i fynd i’r afael â’r prif glefydau sy’n gysylltiedig â dull o fyw rhy lonydd, gan gynnwys clefyd y galon a diabetes, sydd ill dau yn fater bryder yma yn y gogledd. Yn ychwanegol at y manteision iechyd corfforol, gall gwneud mwy o ymarfer corff yn yr amgylchedd naturiol gael effaith gadarnhaol ar iechyd meddyliol a lles, ac mae’n ffordd ardderchog o gymdeithasau a lleihau unigrwydd.

Mae pob un o ardaloedd yr awdurdodau lleol yng Ngogledd Orllewin Cymru ar hyn o bryd yn datblygu eu strategaethau Iechyd, Gofal Cymdeithasol a Lles dan nawdd eu Byrddau Partneriaeth IGCLl.  Nododd ‘Asesiad Anghenion’ a wnaed i gefnogi datblygu’r strategaeth hon ym mhob sir lefelau isel tebyg o gyfranogiad mewn ymarfer corff ‘iachusol’ oedd yn debyg i gyfartaledd Cymru, lle nad yw 72% o’r boblogaeth oedolion yn gwneud y lleiafswm a argymhellir o 30 munud y diwrnod, o leiaf bum niwrnod yr wythnos, sydd yn angenrheidiol er mwyn iechyd.  Mae’r strategaethau hyn yn nodi grwpiau targed, sefyllfaoedd a chlefydau blaenoriaeth ym mhob sir, ac yn cydnabod fod diffyg gweithgaredd yn elfen bwysig mewn afiechyd.

Yn wahanol i chwaraeon traddodiadol lle mae anafiadau cynyddol yn dueddol o gyfyngu ar gyfranogiad pobl erbyn y canol oed, mae modd mwynhau gweithgareddau awyr agored megis cerdded a chwaraeon dwr pan fydd rhywun yn hyn. Os caiff y gweithgareddau hyn eu cyflwyno i bobl ifainc yn ystod eu dyddiau ysgol, mae posibilrwydd i bobl leol fyw bywydau bywiog ac iach o’u plentyndod cynnar tan gyfnod hen oed. Yr ymwneud gydol oes hwn mewn hamdden yn yr awyr agored sydd yn gyfle sylweddol i gael dylanwad cadarnhaol ar iechyd pobl leol. Heb fawr ddim costau cymryd rhan y tu hwnt i gyfarpar a chludiant, gall pobl ar draws y sbectrwm cymdeithasol-economaidd gymryd rhan.

Mae integreiddio cyfleoedd i gymryd rhan mewn gweithgareddau awyr agored gyda’r ddarpariaeth bresennol i’r boblogaeth yn rhoi cryn sgôp am werth ychwanegol.  Efallai y dymuna’r Prosiect Ysgolion Iach sy’n gweithredu yn ysgolion y rhanbarth edrych i weld sut y gallant ddefnyddio’r gweithgareddau sydd ar gael yn yr amgylchedd naturiol i gyfoethogi’r hyn sydd ganddynt i’w gynnig i blant ysgol, eu hathrawon a’u rhieni/gwarcheidwaid.  Lle mae gweithwyr iechyd proffesiynol ar hyn o bryd yn cyfeirio pobl am sesiynau gweithgaredd mewn ystafell ffitrwydd yr awdurdodau lleol, hwyrach y bydd yn werth ystyried eu cyfeirio at ganolfan gweithgaredd awyr agored.  Rhaid i ni gael mwy o bobl yn fwy gweithredol yn amlach yng Ngogledd Orllewin Cymru i atal afiechyd ac i wella wedi problem iechyd. Pa ffordd well o wneud hyn na thrwy ddefnyddio’r adnoddau naturiol o’n cwmpas?
2.5 Addysg a Dysgu Gydol Oes

Mae addysg a gweithgareddau awyr agored yn arbennig o effeithiol yn hybu bywyd iach, codi hunan-barch a datblygu gallu’r sawl sy’n cymryd rhan i oresgyn her bersonol a chydweithio gydag eraill. Y tu mewn i ddysgu gydol oes, mae datblygu’r sgiliau bywyd hanfodol hyn yn berthnasol i’r hen a’r ifainc. Yn y cwricwlwm addysg ffurfiol, maent yn cyfrannu’n uniongyrchol i ddatblygu Addysg Bersonol a Chymdeithasol, a’r Sgiliau Allweddol ehangach sydd wrth galon y strategaeth addysg 14-19 Llwybrau i Ddysgu, a’r Fagloriaeth Gymreig. 

Mae gweithgareddau cyffrous ac amgylchedd sy’n ysbrydoli yn sicrhau fod addysg awyr agored yn erfyn grymus i ddwyn pobl i mewn i ddysgu ac i ddatblygu’n bersonol. Mae athrawon yn crybwyll effeithiau cadarnhaol ar safonau cyrhaeddiad disgyblion o bob gallu academaidd pan ddychwelant i’r dosbarth. Byddai’r sawl gymerodd ran yn dychwelyd yn llawn profiadau ac atgofion fydd yn para ac yn dylanwadu’n dda ar eu datblygiad yn y dyfodol.

2.6 Strwythurau Datblygu Chwaraeon

Yng Ngogledd Orllewin Cymru y mae’r casgliad mwyaf o strwythurau datblygu chwaraeon awyr agored yn y DG. 

· Mae Cyrff Llywodraethol Cenedlaethol canŵio, hwylio a mynydda yng Nghymru oll yn y gogledd-orllewin ac y maent yn hybu medr personol a chymwysterau hyfforddi mewn gweithgareddau awyr agored.
· Yn yr ardal, mae strwythur o glybiau canŵio, hwylio, mynydda, beicio mynydd, cwmpawdu, sgïo, sgïo dŵr a rhwyfo. Fodd bynnag, y mae llawer o’r clybiau hyn yn ymdrechu i gael lle i niferoedd fawr o ddechreuwyr ifainc.
· Y mae sefydliadau megis yr Urdd, y Sgowtiaid, Geidiaid, Cadlanciau a chlybiau ieuenctid lleol yn rhoi rhai profiadau awyr agored ar lefel gychwynnol.

· Mae Canolfannau Cenedlaethol y Cyngor Chwaraeon megis Plas Menai, Plas y Brenin a Chanolfan Tryweryn oll yn trefnu rhaglenni medrusrwydd ac addysgu hyfforddwyr mewn gweithgareddau awyr agored.

2.7 Pam Gogledd Orllewin Cymru?

Mae’r ardal yn unigryw o ran lleoliad a chyfleoedd. Y mae potensial mawr heb ei ddefnyddio. O’i harneisio, gellir peri cryn newid. 

Fodd bynnag, gallai strategaeth ranbarthol a gynhyrchid yma yn y gogledd-orllewin gael ei defnyddio fel model i gynyddu cyfranogiad ledled Cymru. Ymhlith y ffactorau lleoliad a chyfle mae:

· Llawer o arweinwyr awyr agored cymwys a phrofiadol yn byw yn yr ardal.

· Mae mwy o ganolfannau awyr agored trwyddedig gyda’r AALA a chyda chyfarpar yn y gogledd-orllewin nac yn unrhyw ran arall o’r DG.

· Mae’r isadeiledd lleol wedi ei sefydlu a’i ddogfennu (arweinlyfrau, mapiau seiclo, cludiant).
· Mae partneriaid allweddol eisoes wedi ymrwymo i gyflwyno newid (Canolfannau Cenedlaethol, Canolfannau AALl, Clybiau). 

3.0 Y Sefyllfa Bresennol

3.1 Lefelau Cyfranogi

Mae arolygon Cyngor Chwaraeon Cymru yn mesur cyfranogi mewn chwaraeon ymysg y boblogaeth yn gyffredinol ac yn casglu tystiolaeth am gyfranogi mewn gweithgareddau awyr agored.

Fodd bynnag, teimla’r bartneriaeth fod angen gwneud mwy o waith i fireinio’r fethodoleg bresennol i asesu yn fanwl faint sy’n cymryd rhan yn rheolaidd yn hytrach nac fel gweithgaredd unwaith ac am byth. Byddai gwell ffordd o gasglu data yn erfyn ystyrlon i olrhain cynnydd y fenter hon. Dros y misoedd i ddod, bydd y bartneriaeth yn gweithio gyda PCB i ddatblygu methodoleg posibl a chasglu ystadegau sylfaen.

Dengys tystiolaeth ystadegol PCB mai dim ond canran fechan o boblogaeth Cymru/gogledd Cymru sy’n cymryd rhan mewn chwaraeon, a bod llai fyth yn cymryd rhan mewn gweithgareddau awyr agored. (Gweler Atodiad 5 am ystadegau)

Dengys arolygon mwy diweddar fod galw cudd o 4.8% o’r boblogaeth 7-11 oed, 14.1% o’r boblogaeth 11-16 oed a 25.6% o oedolion yng ngogledd Cymru eisiau mwy o gyfle i gymryd rhan mewn gweithgareddau awyr agored.

3.2 Gwirfoddoli mewn Chwaraeon 

Ar wahân i’r sector elite, sail wirfoddol sydd i chwaraeon yng Nghymru. Mae lleiafrif o hyfforddwyr a gweinyddwyr yn galluogi’r mwyafrif i ddilyn eu dewis o chwaraeon. Mae’r fframweithiau gwirfoddol hyn yn sylfaenol i ddatblygu a defnyddio ein hamgylchedd naturiol.

Dyma lefelau gwirfoddoli presennol yng Nghymru ar draws ystod y chwaraeon yn ôl ystadegau CChC 

Cymru gyfan: 

2.3 %

Gogledd Cymru:
3.3 %

Conwy


2.2 %

Gwynedd               
3.6 %

Môn


2.6 %  

Gan fod y lefelau cyffredinol yn isel, teg tybio mai ychydig iawn sydd ar hyn o bryd yn ymwneud â gweithgareddau awyr agored yn wirfoddol yn y gogledd-orllewin.

3.3 Gwirfoddoli mewn Gweithgareddau Awyr Agored a Swyddogaeth Cyrff Llywodraethol

Mae Cymdeithas canŵio Cymru, Hyfforddiant Arweinwyr Mynydd Cymru a Chymdeithas Hwylio Cymru mewn lle da ac wedi eu paratoi i gefnogi gwirfoddolwyr sy’n gweithredu yn y cymunedau lleol.
Mae’r Cyngor Mynydda Prydeinig a chlybiau cysylltiedig hefyd wedi ymrwymo i’r strategaeth hon.

Mae ‘Mountain Leader Training UK’ yn barod i helpu i sefydlu rhwydweithiau hyfforddi fel y gall pobl brofiadol roi hyfforddiant yn wirfoddol.

3.4 Cyflogaeth a Hyfforddi

Mae gweithgareddau antur awyr agored ar hyn o bryd yn cynnal o leiaf 8,400 o swyddi yng Ngwynedd, Conwy a Môn, sy’n cynrychioli bron i 6% o’r holl gyflogaeth yn y rhanbarth. (Eryri-Bywiol, Yr Economi Bywiol 2004)

Mae’r swyddi hyn yn amrywiol iawn ac nid ydynt wedi eu cyfyngu i swyddi hyfforddi. Mae canolfannau awyr agored eisiau swyddi rheolwyr, cadw tŷ, coginio, cynnal a chyfrifeg. Mae gweithwyr a chanolfannau awyr agored ar eu liwt eu hunain yn defnyddio gwasanaeth gwe-ddylunwyr a chrewyr taflenni ac ati ar gyfer marchnata. Mae ar ymwelwyr angen rhywle i aros, bwyta a siopa, sydd yn creu’r swyddi mewn llety, croesawu a siopau, sydd oll yn gysylltiedig â’r sector ac yn dibynnu arno. 

Mae ar y sector ei hun angen peth llywodraethu gyda chyrff anllywodraethol, cyrff proffesiynol a masnachol i bob disgyblaeth. Cynhelir llawer o’r hyfforddi a’r asesu proffesiynol yn yr ardal, sy’n arwain at safon uchel iawn o ddarparwyr sy’n arbenigo mewn hyfforddi hyfforddwyr eraill. Y mae masnach newyddiaduraeth awyr agored fywiog gydag ysgrifenwyr, ffotograffwyr, gwneuthurwyr ffilmiau, dylunwyr, golygyddion etc. yn darparu defnydd gwybodaeth ac adloniannol i’r sawl sy’n mynd i’r awyr agored. Yn olaf, mae ar y defnyddwyr a’r canolfannau angen llawer o ddillad a chyfarpar technegol, a chynhyrchir cyfran ohono yn lleol, gyda swyddi mewn peirianneg, dylunio technegol, gwerthu, marchnata a rheoli.

Ochr yn ochr â hyn mae nifer o swyddi yn y sectorau cynnal a rheoli cefn gwlad sydd wedi datblygu i gwrdd â neu i reoli galw defnyddwyr awyr agored, megis swyddi wardeniaid yn y Parc Cenedlaethol a’r Ymddiriedolaeth Genedlaethol. Y mae swyddi cysylltiedig â gweithgareddau awyr agored mewn llywodraeth leol, CCGC, Asiantaeth yr Amgylchedd, BCC, y Cyngor Chwaraeon, colegau AU ac AB.

Y mae rhai cyfleoedd hyfforddi ar gael trwy golegau Addysg Bellach a Chanolfannau Awyr Agored. Yn anffodus, gan mai ychydig o bobl ifainc lleol sy’n cymryd rhan, ychydig sydd yn meddu ar y cefndir priodol i fanteisio ar y cyfleoedd hyn. Gallai darparwyr addysg a hyfforddiant lleol elwa o’r strategaeth hon a gweithio ynghyd i ddarparu llwybr clir i bobl ifainc sydd am weithio yn y sector.

3.5 Cyfraniad Cyfredol Darparwyr Gweithgareddau Awyr Agored 

Y mae 35 o ddarparwyr gweithgareddau awyr agored preswyl i blant ac oedolion yng Ngogledd Orllewin Cymru. Y mae 15 o ddarparwyr gweithgareddau awyr agored dibreswyl i blant.

Y mae 30 o ddarparwyr unigol eraill o ran hyfforddi arweinwyr a hyfforddwyr i ddarpar-arweinyddion grwpiau.

Gwnaed ymchwil gan Brifysgol Cymru Bangor i lefelau presennol darpariaeth gan ganolfannau awyr agored lleol i bobl ifainc sy’n byw yng Ngogledd Orllewin Cymru. (Am fanylion llawn a chanlyniadau, gweler Atodiad  6)

Seiliwyd y sampl ar Gronfa Ddata yr Awdurdod Trwyddedu Gweithgaredd Anturus ac yr oedd felly yn ymdrin â darparwyr y sectorau cyhoeddus, preifat a gwirfoddol sy’n gweithio gyda phlant a phobl ifainc. Dylid nodi fod llawer awdurdod lleol y tu allan i Ogledd Orllewin Cymru wedi dewis y rhanbarth ar gyfer eu rhaglenni addysg awyr agored oherwydd yr amgylchedd naturiol eithriadol. O’r 50 o ddarparwyr yn yr arolwg, dim ond 1 sydd ym mherchenogaeth a than reolaeth AALl o’r gogledd.

Yr oedd 70% o’r canolfannau yn gwneud peth darpariaeth ar gyfer pobl ifainc lleol; fodd bynnag, dim ond 30% sy’n darparu yn rheolaidd, h.y., yn wythnosol neu’n fisol. Mae’r gweddill yn darparu fel y cyfyd yr angen neu unwaith y flwyddyn. 

Pan ofynnwyd iddynt a garent gynyddu eu darpariaeth i’r gymuned leol, atebodd 89% o’r canolfannau yn gadarnhaol.  Y prif rwystrau a nodwyd oedd diffyg galw gan ysgolion/grwpiau lleol (88%), diffyg cyllid (61%) a diffyg cysylltiadau lleol/cymunedol (61%).

Casglodd yr arolwg hefyd ddata perthnasol i nodweddion cymdeithasol ac ieithyddol y staff a gyflogir yn y sefydliadau gweithgareddau awyr agored.

Mae’r sector yn darparu llawer o swyddi mewn cymunedau gwledig. Daw’r mwyafrif llethol o’r rhai a gyflogir i reoli a hyfforddi (74% a 93%) o’r tu allan i’r rhanbarth. Yr unig agwedd lle mae’r rhanbarth yn gwneud cyfraniad sylweddol yw o ran staff cefnogi, h.y., arlwyo, glanhau a gweinyddu. Swyddi yw’r rhain fel rheol gyda chymwysterau is, ac felly gyflogau is.

Mae galluoedd ieithyddol y staff a gyflogir yn ategu’r darlun hwn gyda dim ond 4% o’r staff hyfforddi parhaol yn rhugl eu Cymraeg. Mae’n bwysig cofio fod llawer o’r sefydliadau hyn yn gweithredu yng nghadarnleoedd y Gymraeg. Dywedodd 78% o’r sefydliadau y carent gyflogi mwy o staff Cymraeg eu hiaith. 

3.6 Lefelau Darpariaeth Bresennol gan Ysgolion Cynradd ac Uwchradd yng Ng-Orll. Cymru

(Gweler Atodiad 6 am fanylion llawn)

3.6.1 Canfyddiadau Ysgolion Uwchradd

Mae 61% o ysgolion uwchradd y rhanbarth yn darparu peth profiad o weithgaredd awyr agored i’w disgyblion. 

O ran amlder y ddarpariaeth dim ond 22% o ysgolion uwchradd oedd yn darparu yn rheolaidd, h.y., yn wythnosol neu’n fisol. Mae 39% felly yn darparu unwaith y flwyddyn a 39% arall yn darparu dim o gwbl.

Dywedodd 100% o’r ymatebwyr y carent gynyddu eu darpariaeth. 

Pan ofynnwyd iddynt beth oedd y rhwystrau i gynyddu darpariaeth, ymatebodd yr ysgolion fel a ganlyn: diffyg cyllid i brynu help neu gyfarpar, diffyg amser yn y cwricwlwm, pryderon diogelwch/lefel uchel o gyfrifoldeb a diffyg cludiant.

Credai 100% o’r ysgolion y byddai eu disgyblion yn elwa o ymwneud â gweithgareddau awyr agored. Dangosodd yr athrawon ddealltwriaeth gadarn o’r manteision posibl. Y prif fanteision a nodwyd oedd hunanhyder, gwaith tîm/sgiliau cymdeithasol, ymwybyddiaeth amgylcheddol a datblygu diddordeb oes.
3.6.2 Canfyddiadau Ysgolion Cynradd

Yr oedd 71% o’r ysgolion cynradd a atebodd yn hawlio gwneud rhyw fath o ddarpariaeth hamdden awyr agored. Dylid bod yn ofalus gyda’r ffigwr hwn gan iddi ddod yn amlwg yn rhai o’r atebion fod prifathrawon yn ail-ddiffinio “gweithgareddau awyr agored” ac yn ehangu’r ystyr i gynnwys addysg gorfforol y tu allan yn hytrach na’r gweithgareddau hynny o natur anturus a nodwyd gennym yn gynharach yn yr holiadur.

O’r rhai oedd yn darparu, yr oedd 35% yn darparu yn ystod oriau ysgol, 15% yn darparu y tu allan i’r cwricwlwm a 53% yn darparu yn ystod ymweliadau preswyl.

Mae tuedd glir i wneud y rhan fwyaf o’r ddarpariaeth ar gyfer disgyblion blynyddoedd 5 a 6. 

O ran amlder y ddarpariaeth dim ond 6% o ysgolion oedd yn darparu yn rheolaidd. Mae’r 65% sydd weddill yn darparu unwaith y flwyddyn.

Dywedodd 84% o’r ysgolion cynradd y carent gynyddu eu darpariaeth. 

Y prif rwystrau i gynyddu darpariaeth oedd diffyg amser yn y cwricwlwm, pryderon diogelwch/cyfrifoldeb, diffyg cyllid, diffyg arbenigedd yn yr ysgol a diffyg cludiant.

Gofynnwyd i ysgolion hefyd beth fyddai’n eu helpu i ddarparu mwy. Y prif ffactorau a nodwyd oedd mwy o arian, gallu mynd at arweinwyr/canolfannau awyr agored cymwys, hyfforddiant i athrawon, cludiant, gwirfoddolwyr a help gydag asesiadau risg etc.

Credai 100% o’r ysgolion y byddai eu disgyblion yn elwa o ymwneud â gweithgareddau awyr agored. Y prif fanteision a nodwyd oedd gwaith tîm, iechyd/ffitrwydd,hunan-ac ymwybyddiaeth amgylcheddol ac adnabod cynefin.

3.7 Lefelau Iechyd a Gweithgaredd Corfforol. 

Ym 1998 dim ond 28% o boblogaeth oedolion Cymru oedd yn ymarfer digon i gwrdd ag argymhellion iechyd (Lles yng Nghymru 2002).

Mae gordewdra ar gynnydd yng Nghymru. Gwnaed cyswllt clir rhwng gordewdra, diet, dull o fyw a diffyg ymarfer. Y mae cyswllt amlwg hefyd rhwng gordewdra, clefyd y galon a diabetes math 2.
Mae poblogaeth Cymru yn heneiddio, sy’n golygu y bydd mwy o bwysau ar y gwasanaethau gofal cychwynnol - efallai na ellir fforddio’r gwasanaethau hyn yn y tymor hir.   

4.0 Blaenoriaethau Gweithredu

4.1 Cyfleoedd Lefel Sylfaen

Darparu cyfleoedd priodol i gael profiadau cyntaf o weithgareddau awyr agored. Gall y rhain gynnwys sesiynau blasu wedi eu hanelu at grwpiau targed penodol, e.e., pobl ifainc, merched, teuluoedd, etc. Rhaid cysylltu’r cyfleoedd hyn yn agos â chyfleoedd cyson a chynaliadwy ar y lefel nesaf.

4.2 Cyfleoedd Lefel Cyfranogi

Darparu cyfleoedd hamdden awyr agored mewn clybiau ar draws y rhanbarth. Rhaid i’r cyfleoedd hyn fod yn briodol, o safon uchel, yn hygyrch a chynaliadwy.

Dylent fod ar gael i blant, pobl ifainc ac oedolion. Byddai cael teuluoedd cyfan i mewn yn beth da, ac yn hwyluso cyflwyno’r strategaeth. Nod tymor canol i dymor hir fyddai sicrhau fod darpariaeth ddwyieithog ar gael. Dylai hyn ddigwydd yn naturiol wrth i gyfranogi lleol gynyddu.

4.3 Cyrraedd eich Potensial (Perfformio a Rhagoriaeth)

Nodi cyfleoedd priodol trwy bartneriaeth i unigolion symud ymlaen i lefelau uwch o berfformio, cystadlu ac arwain os dymunant. Gallai hyn hefyd olygu cofrestru gyda’r cyrff llywodraethol priodol a chyfleoedd hyfforddi ac asesu ar lefel uwch.

4.4 Mwy o Gefnogaeth i’r Sylfaen Wirfoddol

Sefydlu mecanweithiau recriwtio, cadw, hyfforddi a chefnogi priodol i hwyluso datblygu’r rhwydwaith
Gellid defnyddio clybiau a chyrff llywodraethol presennol i gyrraedd gwirfoddolwyr posibl.
4.5 Lefelau Uwch o Gyflogaeth i Bobl Leol

Nodi system sydd yn caniatáu pobl leol trwy gymryd rhan, ennill profiad, sgiliau a chymwysterau i gael gwaith yn y sector.
Bydd gofyn i’r Gwasanaeth Gyrfaoedd a darparwyr addysg a hyfforddiant lleol sicrhau llwybrau clir i rai o’r bobl ifainc fydd yn dod o’r mentrau uchod. 

4.6 Darpariaeth Addysg Awyr Agored

Sefydlu targedau yng Nghynllun Addysg pob un o’r tri awdurdod lleol i gynyddu a chryfhau lefelau darpariaeth presennol, e.e., darpariaeth fwy aml ac ymwneud â chynlluniau megis Gwobrau Dug Caeredin.
5.0 Gweithredu’r Strategaeth.
Bydd y Bartneriaeth yn creu strwythurau, sy’n caniatau defnyddio’r adnoddau ffisegol a dynol presennol yn y ffordd orau.  Gwnawn hyn trwy ddarparu cefnogaeth broffesiynol fydd yn cyd-gordio gwaith y partneriaid ac ar yr un pryd yn sefydlu rhwydwaith gynaliadwy o wirfoddolwyr.  Bydd hyn yn cynyddu cyfle i gyfranogi i bob sector o’r gymuned ac yn rhoi llwybrau clir i symud ymlaen i gyrraedd potensial. 

5.1 Swyddi Unswydd Datblygu Gweithgareddau Awyr Agored

I gael yr effaith fwyaf, credwn fod angen Gweithiwr Datblygu Gweithgareddau Awyr Agored (GDGAA) ym mhob awdurdod lleol (h.y., Môn, Conwy a Gwynedd).  Rhagwelwn mai’r awdurdodau lleol fydd yn cyflogi’r GDGAA hyn ac y byddant yn cyfarfod yn rheolaidd i rannu gwybodaeth ac arfer da.  

Byddant yn adrodd i ‘Gydlynydd Adnoddau’ ac yn gyfrifol am y canlynol:

-
Cysylltu â SDGAA eraill

-
Hybu gweithgareddau awyr agored i ysgolion, grwpiau ieuenctid ac eraill.

-
Datblygu a chyflwyno rhaglenni gweithgareddau awyr agored.

-
Sefydlu rhwydweithiau partneriaeth rhwng canolfannau awyr agored, darparwyr gweithgareddau, clybiau, cyfranogwyr ac eraill.

-
Cefnogi clybiau awyr agored lleol a grwpiau cymunedol
· Creu rhwydweithiau o wirfoddolwyr awyr agored medrus

· Cyfathrebu gyda phobl leol i nodi anghenion

Hefyd, bydd y Bartneriaeth yn sefydlu swydd Cydlynydd Adnoddau.  Swydd uwch fydd hon gyda chyfrifoldeb cyffredinol am raglenni a gweithgareddau awyr agored y Bartneriaeth.  Byddant yn adrodd i Grwp Llywio’r Bartneriaeth ac yn gyfrifol am:

-
Cydlynu a goruchwylio gwaith a rhaglenni gwaith y SDGAA

-
Monitro a gwerthuso mentrau’r Bartneriaeth

-
Sefydlu a chefnogi Clwb Awyr Agored Gogledd Orllewin Cymru

-
Cynllunio strategol 

-
Cysylltu ag awdurdodau lleol, ADC, LlCC, etc.

-
Cyllidebau a pherfformiad ariannol

Amcangyfrifwn y bydd y swyddi uchod yn costio £150K y.f. (3x £30K + 1 x £40K ynghyd â chostau prosiect a theithio, etc.)  Rhagwelwn beth arian cyfatebol o’r bartneriaeth i gefnogi’r swyddi hyn.  Bydd y penodiadau i ddechrau am gyfnod o 3 blynedd ac fe’u hadolygir yn flynyddol. Sefydlir cyllidebau manwl gan y Cydlynydd Adnoddau.

5.2 Clwb Awyr Agored Gogledd Orllewin Cymru

Mae’r model yn Atodiad 4 yn darlunio’r ffactorau sydd yn rhan o ddatblygu clwb aml-ganolfan i weithgareddau awyr agored yn nhair sir Ynys Môn, Gwynedd a Chonwy. Darperir gweithgareddau mewn nifer o ganolfannau awyr agored neu glybiau chwaraeon yn rheolaidd gan ddefnyddio arbenigedd lleol. Felly bydd ystod o weithgareddau ar gael yn weddol rwydd i drigolion y 3 sir. 

Bydd aelodaeth a chyflwyniad i’r clwb yn cychwyn continwwm a fydd yn caniatau i aelodau ddatblygu eu sgiliau a chyrraedd eu potensial mewn safleoedd cydnabyddedig, a all symud ymlaen o ddarpariaeth gyffredinol i “ganolfannau datblygu” a “chanolfannau rhagoriaeth”. Yn y pen draw gall y clwb fod yn ffordd i waith yn y diwydiant awyr agored lleol.

Bydd cefnogaeth gwirfoddolwyr yn hanfodol i’r clwb, a than gyfarwyddyd hyfforddwyr cymwys, gallant wella eu gwybodaeth trwy strwythur cymwysterau cydnabyddedig Cyrff Llywodraethol Chwaraeon. Yn aml, mae modd cael y cymwysterau a’r profiad trwy weithgareddau’r clwb.

Bydd pob safle yn gweithredu yn annibynnol ond y tu mewn i strwythur cyffredinol y clwb. Bydd cyfleusterau a chyfleoedd yn amrywio yn dibynnu ar lefel datblygiad pob safle. Tra gall rhai safleoedd helpu mynediad (h.y., trwy drefnu cludiant) bydd eraill yn dibynnu ar gefnogaeth teuluoedd. Mewn rhai achosion, gall y clwb eu hun drefnu cefnogaeth i gyrchu’r gweithgareddau. 

Atodiadau

Atodiad 1.

Astudiaeth Achos: Clwb Antur Dyffryn Peris

Barry Davies

Y Weledigaeth – Ffurfiwyd Clwb Antur Dyffryn Peris yn 2001 gan grŵp bychan o bobl leol o ardal Dyffryn Peris oedd â diddordeb mewn gofalu bod pobl ifainc o’r ardal yn cael cyfle i brofi gweithgareddau antur awyr agored. 

Sefydlwyd y grŵp o ganlyniad i fenter un unigolyn a fu’n ymwneud â gweithgareddau awyr agored ers blynyddoedd ac a oedd yn credu ym manteision cymryd rhan mewn gweithgareddau antur. 

Y Nod – Prif nod sefydlu’r clwb a threfnu’r gweithgareddau oedd rhoi cyfle i bobl ifainc lleol gael gwell dealltwriaeth o’r amgylchedd naturiol. Y gobaith hefyd oedd y deuai oedolion lleol i ymddiddori yn y gweithgareddau, ac wrth i amser fynd yn ei flaen, y byddent yn dod yn ddigon hyderus i fwynhau’r chwaraeon heb oruchwyliaeth, ac felly yn cyflwyno ac yn annog eraill i gymryd rhan yn y chwaraeon. 

Yr ydym yn byw mewn ardal lle mae syniad mai dim ond ‘ymwelwyr’ sy’n gallu mwynhau gweithgareddau awyr agored. Yn yr un modd, mae nifer o awdurdodau lleol yn rhedeg canolfannau awyr agored yn yr ardal, sy’n rhoi cyfleoedd i bobl ifainc sy’n byw ymhell y tu allan i’r ardal.

Camau – Yn dilyn diddordeb mawr yn lleol, a chefnogaeth glir i’r egwyddor gan Iain Peters o Blas y Brenin a Phil Nelson a Nick Cunliff o ‘Surflines’, mabwysiadodd y trefnwyr gyfansoddiad a ffurfio Clwb Antur Dyffryn Peris.  

Y manteision – Mae manteision darparu cyfleoedd awyr agored i bobl ifainc (ac oedolion ) yn bellgyrhaeddol. Yn y DG, mae tuedd gyffredinol i gyrff llywodraethol ac o bosibl awdurdodau lleol i ganolbwyntio ar chwaraeon tîm a chymwysterau academaidd. Tra bod hyn yn bwysig, ymddengys nad oes cymaint o weledigaeth ynghylch y manteision sy’n deillio o gymryd rhan mewn gweithgareddau awyr agored.

Trwy gymryd rhan mewn gweithgareddau awyr agored, caiff pobl gyfle am amrywiaeth o her gorfforol a meddyliol. Mae’r her yn un i’w mwynhau, ac yn wastad yn esgor ar ganlyniadau cadarnhaol, oherwydd bod y sawl sy’n cymryd rhan yn llwyddo, waeth beth fo lefel ei g/allu. 

Trwy gymryd rhan mewn gweithgareddau awyr agored, caiff yr unigolyn fwy a gwell dealltwriaeth o’r amgylchedd naturiol sydd o’n cwmpas oll, a daw, gobeithio, yn fwy ymwybodol o effaith cymdeithas ar ein hamgylchedd bregus. 

Caiff y sawl sy’n cymryd rhan gyfle cyffrous i weithio gydag eraill, a deall yn well bwysigrwydd cydweithredu gydag eraill. Bydd yn ennill hunan-hyder ac yn cael ymdeimlad o gyrhaeddiad, yn parchu ei hun ac yn dysgu parchu eraill; yn deall yr angen i barchu’r amgylchedd a chymryd rhan mewn gweithgareddau sydd o les anhraethol i’w lles a’u hiechyd eu hunain.

Mae manteision cymryd rhan mewn gweithgareddau awyr-agored yn bellgyrhaeddol ac yn y tymor hir, gallai arwain at gyflogaeth leol yn y diwydiant. Dangoswyd mai ychydig o bobl leol sy’n cael eu cyflogi fel hyfforddwyr yn y diwydiant yn lleol. 

Y Problemau – Gwirfoddol yw’r grŵp, ac y mae’n dibynnu ar ewyllys da eraill. Mae pryder, petai’r prif symbylydd yn rhoi’r gorau iddi, na fyddai’r clwb yn parhau fel y mae.

Nid oes gan y grŵp ar hyn o bryd unrhyw gyfarpar, heb sail barhaol ac nid ydynt ar hyn o bryd yn medru benthyca cyfarpar arbenigol. Ers ei gychwyn, darparwyd gweithgareddau i bobl leol yn wirfoddol gan y ddau brif sefydliad cefnogol: Plas y Brenin, lle mae Iain Peter yn sicrhau y bydd pobl leol yn mwynhau gweithgareddau awyr agored, ac yn ail, ‘Surflines’ Llanberis, sy’n cefnogi anghenion lleol ac wedi rhoi profiadau mewn kayak ac ar hyd yr arfordir i’r grŵp. 
Mae’n amlwg fod llawer o sefydliadau yn yr ardal a allai helpu mwy i roi i bobl ifainc lleol gyfle i gymryd rhan mewn gweithgareddau awyr agored.

Cludiant fu’r prif rwystr, ac yn elfen ddrud hyd yma. Gellid gwneud darpariaeth lle mae gwirfoddolwyr yn medru mynd at gludiant sydd yn eiddo i’r awdurdod lleol, neu sefydliadau megis Cyngor Chwaraeon Cymru. Dylid ceisio esboniad hefyd i weld pa mor gymhleth yw gyrru cerbydau gallu cyfyngedig yn y DG 

Y Dyfodol – Mae digon o brawf fod cryn alw yn lleol am ddarparu cyfleoedd am weithgareddau awyr agored, yn enwedig ymysg pobl ifainc. Mae trefnydd Clwb Antur Dyffryn Peris yn cael ceisiadau fil gan y cyhoedd i gael mwy o gyfle i gymryd rhan mewn gweithgareddau awyr agored.

Y datblygiad mwyaf llesol ar gyfer y dyfodol fuasai i wirfoddolwyr lleol gael cefnogaeth i brynu cyfarpar, a medru nodi canolfan addas trwy gyswllt gyda’r awdurdod lleol, neu ganolfan leol sy’n cydymdeimlo â nod ac amcanion y grŵp.

Gallai canolfannau lleol sy’n arbenigo mewn gweithgareddau awyr-agored hefyd fod yn fwy gweithredol a chymryd rhan fwy cadarnhaol o lawer yn rhoi cyfle i bobl leol am bris teg. Dylai’r gweithgareddau fod yn gynaliadwy heb fod angen goruchwyliaeth broffesiynol gyson. 
Yng Ngwynedd, mae pum pwll nofio ym meddiant yr awdurdod lleol, ond nid oes unrhyw sesiynau hyfforddi canŵio yn cael eu trefnu yn ystod y gaeaf. 

Mae gan ogledd Cymru yr amgylchedd gorau i gymryd rhan mewn gweithgareddau awyr agored yn y DG, os nad yn Ewrop Mae dyletswydd arnom i roi i bobl ifainc lleol gyfle i gymryd rhan yn her yr amgylchedd naturiol. Bydd hyn yn gwneud llawer i greu gwell cymunedau, a chenhedlaeth iachach.

Atodiad 2.

Astudiaeth Achos: “Rwsters”

Rob Murray, Clwb Canŵio Llanrwst a Phrosiect Ieuenctid Llanrwst 

Ffurfiwyd Clwb Canŵio Llanrwst gan Rob a Mona Murray a Helen a Keith Webber ym Mawrth 2003. Y nod oedd creu clwb fuasai yn:
· annog ac yn galluogi mynediad i bobl ifainc i ganŵio waeth beth fo’u gallu corfforol, oedran na chefndir personol
· cyfarfod ar adeg addas i bobl ifainc fedru cymryd rhan

· darparu cyfarpar a hyfforddiant cyfoes 

Wedi dibynnu yn y dyddiau cynnar ar gyfarpar personol a rhoddion, gwnaeth y clwb gais llwyddiannus am £750 o gist gymunedol Adran Hamdden Conwy, a grant arall o £8,548 Loteri Chwaraeon am grant mân gyfarpar. Bu’n rhaid i’r clwb godi hwn trwy gefnogaeth Cymdeithas Canŵio Cymru. Rhoes Cymdeithas Canŵio Cymru hefyd gyngor gwerthfawr. Mae hyn, ynghyd â £20 o dâl aelodaeth blynyddol a £2.50 o ffi am bob sesiwn canŵio yn y pwll wedi galluogi’r clwb i dalu am gyfarpar a chyrsiau hyfforddi ac asesu y Corff Llywodraethol Cenedlaethol.
Mae 60 o aelodau gan y clwb ar hyn o bryd, gyda chydbwysedd rhywiau ac oedran o 8 i 52 (y rhan fwyaf dan 20). Mae’r clwb yn llawn ac yn ei chael yn gynyddol anodd cwrdd â’r galw. Mae’r clwb yn rhedeg sesiynau ar lynnoedd ac afonydd lleol i’w aelodau ac ambell i sesiwn i grwpiau ysgol lleol. 

Mae’r clwb yn gweithio mewn partneriaeth gyda Phrosiect Ieuenctid Llanrwst (Rwsters) i bobl ifainc lleol gael canwio.  Mae gan Rwsters ar hyn o bryd 100 o bobl ifainc ar eu llyfrau. Bu lefelau cyfranogiad yn eithriadol a chanfu rwsters a’r clwb canwio na allant gwrdd â’r galw am weithgareddau awyr-agored. 

Nododd Rwsters a’r clwb canwio bobl ifainc sydd â’r potensial i ddod yn hyfforddwyr awyr-agored.  Mae’r clwb yn awyddus i ddatblygu cyfleoedd am leoliadau gwaith a hyfforddi hyfforddwyr gyda chanolfannau awyr-agored lleol er mwyn cefnogi llwybr gyrfa i’r diwydiant i’r bobl ifainc hyn.
Nododd y clwb y materion allweddol canlynol y mae’n rhaid eu trin er mwyn cefnogi datblygiad y clybiau awyr agored lleol:
· Cludiant – cost sylweddol i glybiau. Awgrymu bod y clybiau’n defnyddio fflyd o fysus cymunedol. Yn gysylltiedig â’r broblem hon mae mater deddfwriaeth trwyddedau gyrwyr - os bydd trwyddedau PSV yn orfodol, gallai hyn fod yn rhwystr ariannol mawr arall i glybiau lleol. 
· Cefnogaeth wirfoddol gan weithwyr proffesiynol awyr agored ac eraill - bu cymorth 8 neu 9 o unigolion yn werthfawr iawn i waith y clwb hwn.
· Cronfa ganolog o gyfarpar i’w ddefnyddio gan glybiau lleol - neu fedru defnyddio cyfarpar Canolfannau Awyr Agored pan na fyddant hwy yn ei ddefnyddio. Lle i gadw’r cyfarpar – canolfan i amryw glybiau, efallai, mewn man canolog.

· Rhywun i gyd-gordio cyngor am grantiau i glybiau er mwyn gofalu eu bod yn ymwybodol ohonynt ac yn gwneud cais.

· Mynediad i byllau nofio cyhoeddus am sesiynau canwio.

· Rhywun i roi cyngor ar faterion megis amddiffyn plant, asesu risg, hyfforddiant NG ac asesu, monitro cyfarpar.
Atodiad 3

Astudiaeth Achos – Cynigion Partneriaeth rhwng Canolfan Conwy a Chyngor Sir Ynys Môn

Aled Roberts, Cyngor Sir Ynys Môn

Mae Canolfan Conwy yn cynnig gweithgareddau preswyl byr a dyddiol i dros 16,000 o fyfyrwyr a disgyblion, ac fe’i gweithredir gan AALl Swydd Gaer, ar dir a brydlesir gan yr Ymddiriedolaeth Genedlaethol ar lannau’r Fenai.

Cynigir amrywiaeth o weithgareddau sydd yn cynnwys antur awyr agored, celf, gwyddoniaeth, addysg gorfforol ac astudiaethau maes. 

Mae  i Ynys Môn boblogaeth o 66,829, gyda 13,021 dan 16 oed. Mae’r Awdurdod yn darparu addysg mewn 53 ysgol gynradd a 5 ysgol uwchradd. Y mae hefyd ysgol Anghenion Arbennig ac atodiad o Goleg Menai ar yr ynys.

Ar hyn o bryd y mae 40 Clwb Ieuenctid yn cyfarfod yn rheolaidd mewn cymunedau ledled yr ynys.

Yn wahanol i lawer awdurdod arall yng Nghymru, nid oes gan Ynys Môn ei Chanolfan Addysg Awyr Agored ei hun. 

Yr oedd y Gronfa Cyfleoedd Newydd (Addysg Gorfforol a Chwaraeon ysgol) yn gofyn i hyd at 5% o’r cyllid a roddwyd i bob awdurdod lleol gael ei gyfeirio at Antur Awyr Agored.

Penderfynodd Môn neilltuo £71k i’r diben hwn, ac i gefnogi dau gynllun gwahanol, gyda’r cyfraniadau canlynol.

£31k i wella’r cyfleusterau i ddefnyddwyr dydd yn Adeilad Kelvin yng Nghanolfan Conwy.

(£40k tuag at gyfleusterau newydd yng Nghanolfan yr Urdd, Glan Llyn, Y Bala) 

Bydd y cyfraniad at Ganolfan Conwy yn adnewyddu’r cyfleusterau i ddefnyddwyr dydd sydd yn Adeilad Kelvin, gan wella’r cyfleusterau newid a chawodydd, a chydymffurfio â gofynion D.G.A.

Yn gyfnewid am y buddsoddiad hwn, bydd Cyngor Sir Ynys Môn yn cael blaenoriaeth wrth archebu Adeilad Kelvin ar ddydd Llun a dydd Gwener trwy gydol y flwyddyn, yn amodol ar y trefniadau archebu presennol. Caiff ysgolion ar yr ynys gyfle i drefnu ymweliadau diwrnod neu hanner diwrnod i gael blasu amrywiaeth o wahanol weithgareddau awyr agored. 

Yn yr un modd, gall Gwasanaeth Ieuenctid y Sir gyrchu cyfleusterau yn rheoliad, a chaiff pobl ifainc o’r 40 Clwb Ieuenctid presennol ar yr ynys gyfle i flasu gweithgareddau awyr agored.
Mae rheolwyr canolfan Conwy yn cydnabod yr angen i ddwyn y cymunedau lleol i mewn i’w weithgareddau, o ran profi antur awyr agored a chyflwyno cyrsiau a gwasanaethau mewn gwaith taledig.

Cafodd llawer o blant a phobl ifainc ar yr ynys gyfle yn eu hysgolion i gyfuno antur awyr agored gyda phrofiad preswyl. Nid yw cost gynyddol y pecyn hwn yn cyfrannu llawer at gyfle cyfartal, ac y mae’r trefniant diwrnod neu hanner diwrnod yn ddewis mwy hyfyw.

O ganlyniad i’r datblygiadau hyn, mae Môn yn trafod cynlluniau partneriaeth gyda Chanolfan Conwy fydd yn cynnwys: -

· Defnydd rheolaidd o gyfleusterau’r ganolfan ar gyfer cyrsiau diwrnod a hanner diwrnod gan ysgolion cynradd ac uwchradd.

· Defnydd rheolaidd o gyfleusterau’r ganolfan gan Wasanaeth Ieuenctid y Sir.

· Defnydd rheolaidd o Ganolfan Conwy gan gymuned ehangach yr ynys.

· Sefydlu Clwb Antur Awyr Agored yng Nghanolfan Conwy, a reolir gan wirfoddolwyr, a chan dynnu ar aelodaeth o gymunedau lleol. Byddai’r clwb yn asio’n naturiol gyda chlybiau eraill a sefydlwyd gan y bartneriaeth.

· Agwedd ar y cyd yn codi ymwybyddiaeth ac yn cynnig cyfleoedd antur awyr agored ar yr ynys, i’r sawl sy’n cymryd rhan ac i’r rhai sydd eisiau cymhwyso fel arweinyddion a hyfforddwyr.

Atodiad 4.

Y Model Datblygu

Atodiad 5.

Ystadegau Cyngor Chwaraeon Cymru

Dyma’r ffigyrau am bobl iau yn cymryd rhan mewn gweithgareddau awyr agored ar lefel Cymru gyfan:

                                  7 – 11 oed       11-16 oed

Cwricwlaidd

26.9%

11.6%

Allgwricwlaidd
10.0%

 3.6%

Mewn clybiau
5.6%

 3.6%

Mae 37% o’r boblogaeth oedolion yn cymryd rhan mewn gweithgareddau awyr agored. Pan eithrir cerdded fel gweithgaredd, syth y ffigwr hwn i 10.3% o oedolion.

Dyma gyfraddau cyfranogi eraill am weithgareddau awyr agored yng ngogledd Cymru:

Cerdded

31.2 %

Mynydda

0.2%

Canwio

0.4%

Hwylio

1.1%

Seiclo   

5.1 %

Pysgota 

1.7 %

Ffynhonnell:

Diweddariad Chwaraeon  CChC – Cyfranogiad plant oedran uwchradd mewn chwaraeon (2003)

Diweddariad Chwaraeon  CChC 53 – Cyfranogiad plant oedran cynradd mewn chwaraeon (2002)

Arolwg oedolion diweddaraf CChC (2003) Heb ei gyhoeddi
Atodiad 6: Ymchwil a wnaed ar ran y bartneriaeth gan Ysgol Busnes a Datblygiad Rhanbarthol, Prifysgol Cymru - Bangor

Crynodeb o Ganfyddiadau Canolfannau Awyr Agored

Gwnaed arolwg o’r holl ganolfannau Gweithgareddau Awyr Agored perthnasol yn y rhanbarth. Seiliwyd y sampl ar Gronfa Ddata yr Awdurdod Trwyddedu Gweithgaredd Anturus ac yr oedd felly yn ymdrin â darparwyr y sectorau cyhoeddus, preifat a gwirfoddol sy’n gweithio gyda phlant a phobl ifainc.

Dychwelwyd 27 holiadur, sef cyfradd ddychwelyd 54%.

Yr oedd 70% o’r canolfannau yn gwneud peth darpariaeth ar gyfer pobl ifainc lleol; fodd bynnag, dim ond 30% sy’n darparu yn rheolaidd, h.y., yn wythnosol neu’n fisol. Mae’r gweddill yn darparu fel y cyfyd yr angen neu unwaith y flwyddyn. Mae’r canolfannau gyda’i gilydd yn darparu 9179 o ddyddiau disgybl y flwyddyn i ysgolion lleol, grwpiau ieuenctid a chymuned. Yr oedd grŵp o 4 o brif ddarparwyr yn amlwg yn y ffigwr hwn (yn gyfrifol am 7200 diwrnod disgybl rhyngddynt).

Pan ofynnwyd iddynt a garent gynyddu eu darpariaeth i’r gymuned leol, atebodd 89% o’r canolfannau yn gadarnhaol.  Y prif rwystrau oedd:

· Diffyg galw o du ysgolion/grwpiau lleol (88%)

· Diffyg cyllid (61%)

· Diffyg cysylltiadau lleol/cymunedol (61%)

Casglodd yr arolwg hefyd ddata perthnasol i nodweddion cymdeithasol ac ieithyddol y staff a gyflogir yn y sefydliadau gweithgareddau awyr agored.

Ffig. 1 Nodweddion Cymdeithasol ac Ieithyddol Gweithwyr


Nifer a gyflogir
% gafodd addysg uwchradd yng Ng-Orll. Cymru
% rhugl eu Cymraeg
% dysgwyr Cymraeg

Staff rheoli
62
26%
22%
27%

Staff hyfforddi parhaol
170
7%
4%
11%

Hyfforddwyr rhan-amser/tymhorol
325
7%
10%
4%

Staff cefnogi


258
67%
58%
4%

O Ffig. 1 daw nifer o bynciau yn amlwg. Mae’r sector yn darparu llawer o swyddi mewn cymunedau gwledig. Daw’r mwyafrif llethol o’r rhai a gyflogir i reoli a hyfforddi (74% a 93%) o’r tu allan i’r rhanbarth. Yr unig agwedd lle mae’r rhanbarth yn gwneud cyfraniad sylweddol yw o ran staff cefnogi, h.y., arlwyo, glanhau a gweinyddu. Dylid nodi hefyd mai swyddi yw’r rhain fel rheol gyda chymwysterau is, ac felly gyflogau is.

Mae galluoedd ieithyddol y staff a gyflogir yn ategu’r darlun hwn gyda dim ond 4% o’r staff hyfforddi parhaol yn rhugl eu Cymraeg. Mae’n bwysig cofio fod llawer o’r sefydliadau hyn yn gweithredu yng nghadarnleoedd y Gymraeg. Dywedodd 78% o’r sefydliadau y carent gyflogi mwy o staff Cyrmaeg eu hiaith. Y prif reswm am fethu â gwneud hyn yn y gorffennol oedd diffyg siaradwyr Cymraeg gyda’r cymwysterau gweithgaredd priodol a’r profiad.

Mae’r ystadegau ieithyddol yn arwyddocaol mewn dwy ffordd. Yn gyntaf, maent yn ategu’r pwynt nad yw’r rhanbarth yn medru cynhyrchu staff cymwys i’w cyflogi yn y sector awyr agored. Maent hefyd yn amlygu rheswm posibl dros gyswllt cymunedol gwael yn y gorffennol ac un y dylid ymdrin ag ef yn y dyfodol yn nhermau creu perthynas waith newydd rhwng y sefydliadau hyn a’u cymunedau.

Yng nghymunedau gwledig y rhanbarth, mae’r sector yn cynnig cyfleoedd gwirioneddol yn nhermau adfywio economaidd a chyflogaeth ystyrlon a chynaliadwy i bobl ifainc yn eu cymunedau eu hunain. Fodd bynnag, caiff hyn ei wneud yn unig yn y tymor hir trwy ehangu mynediad ar lefel cyfranogi yn awr, a gweithio mewn partneriaeth dros y blynyddoedd i ddod gyda chyrff addysg a hyfforddi i gyflwyno llwybrau gyrfa clir.

Rhoes nifer o ymatebwyr sylwadau ychwanegol. Yn eu  plith yr oedd:

“Mae’r anghydbwysedd darpariaeth yn rhwystredig ac yn codi cywilydd. Buasem wrth ein bodd yn gwneud mwy.”
“Rhaid i ni ddatblygu diwylliant o gymryd rhan mewn gweithgareddau awyr agored o oedran ysgol ymlaen a darparu llwybrau cydnabyddedig i bobl ifainc ddod yn hyfforddwyr gweithgareddau awyr agored.”
Crynodeb o Ganfyddiadau Ysgolion Uwchradd

Dosbarthwyd holiaduron gyda chymorth yr awdurdodau lleol i Benaethiaid Addysg Gorfforol pob ysgol uwchradd.

Dychwelwyd 18 holiadur, sef cyfradd ddychwelyd o 69%.

Mae 61% o ysgolion yn darparu peth profiad o weithgaredd awyr agored i’w disgyblion.  Yr oedd yr holl ysgolion hyn yn gwneud peth darpariaeth yn ystod amser cwricwlwm. Yr oedd 22% o ysgolion yn darparu y tu allan i’r cwricwlwm a 33% yn darparu yn ystod ymweliadau preswyl.

Ffig. 2 Darpariaeth Gweithgareddau awyr Agored yn nhermau Grwpiau Blwyddyn

Daeth patrwm clir i’r amlwg o ran pa ddisgyblion oedd yn elwa fwyaf o gyfleoedd gweithgaredd awyr agored. Gwneir y rhan fwyaf o ddarpariaeth yn 3 blynedd gyntaf yr ysgol uwchradd a dirywia’n sydyn o flwyddyn 10 ymlaen. Gellir dadlau y byddai pobl ifainc rhwng 15 a 18 oed yn elwa’n fawr o ymwneud â gweithgareddau awyr agored.

O ran amlder y ddarpariaeth dim ond 22% o ysgolion uwchradd oedd yn darparu yn rheolaidd, h.y., yn wythnosol neu’n fisol. Mae 39% felly yn darparu unwaith y flwyddyn a 39% arall yn darparu dim o gwbl.

Gofynnwyd i’r ysgolion am y ffordd y trefnwyd eu darpariaeth. Yr oedd 62% o’r ysgolion oedd yn darparu yn defnyddio gweithwyr yr ysgol i gyflwyno’r gweithgareddau, 27% yn defnyddio darparwyr gweithgaredd yn y DG, 115 yn defnyddio darparwyr tramor, ac nid oedd neb yn defnyddio’r sector wirfoddol.

Dywedodd 100% o’r ymatebwyr y carent gynyddu eu darpariaeth. Dywedodd 89% y carent ddarparu mwy yn ystod oriau ysgol, ac yr oedd 56% am wneud darpariaeth ychwanegol y tu allan i’r cwricwlwm.

Pan ofynnwyd beth oedd y rhwystrau i gynyddu’r ddarpariaeth, dyma atebion yr ysgolion:

(Y pwysicaf gyntaf)

· Diffyg cyllid i brynu cymorth neu gyfarpar

· Diffyg amser yn y cwricwlwm

· Pryderon diogelwch/lefel uchel o gyfrifoldeb

· Diffyg cludiant.

Er mai dim ond 27% o’r ymatebwyr oedd yn prynu arbenigedd gan ddarparwyr gweithgaredd awyr agored, yr oedd awydd clir i gynyddu’r math hwn o drefniant, yn rhannol oherwydd y ffaith fod llawer o athrawon yn teimlo nad oedd ganddynt mo’r arbenigedd i gyflwyno eu hunain.

Credai 100% o’r ysgolion y byddai eu disgyblion yn elwa o ymwneud â gweithgareddau awyr agored. Dangosodd yr athrawon ddealltwriaeth gadarn o’r manteision posibl. Y prif fanteision oedd:

(Y pwysicaf gyntaf)

Hunan-hyder

Gwaith tîm/ Sgiliau cymdeithasol

Ymwybyddiaeth Amgylcheddol

Diddordeb oes

Ymatebodd un ysgol nad yw’n darparu ar hyn o bryd fel a ganlyn:

“Fedra’i ddim credu, gyda’r amgylchedd lleol, nad oes darpariaeth AAA yma, gan fy mod yn ymwybodol o’m profiad o’r tu allan i Wynedd faint o flaenoriaeth yw hyn mewn siroedd eraill”.

Crynodeb o Ganfyddiadau Ysgolion Cynradd

Unwaith eto, dosbarthwyd holiaduron i bob ysgol gynradd yn y rhanbarth gyda chymorth yr awdurdodau lleol. Y prifathrawon, bron yn ddieithriad, a lenwodd yr holiaduron.

Dychwelwyd 79 holiadur, sef cyfradd ddychwelyd o 34%. Yr oedd hyn yn is na chyfradd dychwelyd yr ysgolion uwchradd oherwydd cyfrifoldebau ehangach penaethiaid cynradd mewn cymhariaeth â phenaethiaid Addysg Gorfforol uwchradd.
Yr oedd 71% o’r ysgolion cynradd a atebodd yn hawlio gwneud rhyw fath o ddarpariaeth hamdden awyr agored. Dylid bod yn ofalus gyda’r ffigwr hwn gan iddi ddod yn amlwg yn rhai o’r atebion fod prifathrawon yn ail-ddiffinio “gweithgareddau awyr agored” ac yn ehangu’r ystyr i gynnwys addysg gorfforol y tu allan yn hytrach na’r gweithgareddau hynny o natur anturus a nodwyd gennym yn gynharach yn yr holiadur.

O’r rhai oedd yn darparu, yr oedd 35% yn darparu yn ystod oriau ysgol, 15% yn darparu y tu allan i’r cwricwlwm a 53% yn darparu yn ystod ymweliadau preswyl.

Ffig. 3 Canran yr Ysgolion sy’n Darparu i Bob Grŵp Blwyddyn

Fig.<}100{>Dengys Ffig. 3 duedd glir i wneud y rhan fwyaf o’r ddarpariaeth ar gyfer disgyblion blynyddoedd 5 a 6. Pan osodir y siart hon ochr yn ochr â Ffig. 2 (y siart uwchradd gyfatebol), daw darlun clir o wneud y rhan fwyaf o’r ddarpariaeth tua diwedd y cynradd a dechrau’r uwchradd .

O ran amlder y ddarpariaeth dim ond 6% o ysgolion oedd yn darparu yn rheolaidd. Mae’r 65% sydd weddill yn darparu unwaith y flwyddyn.

Gwnaed 69% o’r ddarpariaeth mewn partneriaeth gyda darparwyr gweithgaredd awyr-agored o’r DG, 27% gan weithwyr yr ysgol, a 3% gan y sector wirfoddol.

Dywedodd 84% o’r ysgolion cynradd y carent gynyddu eu darpariaeth. Dywedodd 71% y carent gynyddu eu darpariaeth yn ystod oriau ysgol. Dywedodd 44% y carent gynyddu eu darpariaeth y tu allan i oriau ysgol a dywedodd 33% y carent wneud y ddau.

Y prif rwystrau oedd:

(Y pwysicaf gyntaf)

· Diffyg amser yn y cwricwlwm

· Pryderon diogelwch/cyfrifoldeb

· Diffyg amser.

· Diffyg arbenigedd yn yr ysgol

· Diffyg cludiant.

Gofynnwyd i ysgolion hefyd beth fyddai’n eu helpu i ddarparu mwy. Rhestrir y ffactorau isod, eto gyda’r pwysicaf gyntaf:

· Cyllid Ychwanegol:

· Gallu mynd at arweinyddion cymwys/canolfannau awyr agored

· Hyfforddiant i athrawon

· Cludiant

· Gwirfoddolwyr

· Gwirfoddolwyr

· Help gydag asesiadau risg, etc.

Credai 100% o’r ysgolion y byddai eu disgyblion yn elwa o ymwneud â gweithgareddau awyr agored.

Y prif fanteision oedd:

· Gwaith tîm

· Iechyd/ffitrwydd

· Hunan-hyder

· Ymwybyddiaeth amgylcheddol ac adnabod cynefin.

Atodiad 7: Mynychwyr a Chyfranwyr i Seminar Plas Menai (12/7/04)

Enw
Sefydliad
Rhif Ffôn
E-bost

Ablitt, John

Airey, Paul

Allen, Terry

Ashton, Sara

Barber, Ali

Bird, Carolyn

Brookes, Jon

Buckley, Stephen

Bursnall, Pete

Clough, Jane

Conway, Neil

Cordiner, Gwawr

Cousins, John

Creasey, Suzanne

Davies, Amanda

Davies, Barry

Davies, Rhys

Doyle, Martin

Emyr, Arthur

Finnegan, Andrew

Frost, Paul

Gordon, Viv

Hayward, Owen

Hendry, Mike

Hughes, Aled

Iliffe, Ruth

Jackson, Marianne 

James, Clive

Jepson, Tim

Johnson, Jamie

Jones, Bethan

Jones, Dr Huw

Jones, Iorwerth

Jones-Griffiths, Dai

Lowe, Bob

McAteer, Denis

Morgan, Rhodri

Morris, Catrin

Newton, Andy

Oliver, Arwyn

Owen, Delyth                          

Parry, Gareth

Percy, Huw

Peter, Iain

Pringle, Neil

Roberts, Aled

Roberts, Sam

Roberts, Gareth

Roberts, Paula

Thomas, Michael

Thompson, Peter

Toms, Kate

Tobutt, Richard

Williams, Shan 


Awdurdod Parc Cenedlaethol Eryri

Canolfan Conwy

Cyngor Bwrdeistref Sirol Conwy

Comisiwn Coedwigaeth

Coleg Llandrillo Cymru 

Canolfan Oaklands

Canolfan Conwy

Comisiwn Coedwigaeth

Snowdonia-Active

Cyngor Chwaraeon Cymru

Pencampwriaeth Holl Chwaraeon Gogledd Cymru

Cyngor Bwrdeistref Sirol Conwy

MLTUK

Plas Menai

Prifysgol Cymru, Bangor

Camre Cymru

Plas y Brenin

Cynulliad Cenedlaethol Cymru

Canolfan Conway

Cyngor Bwrdeistref Sirol Conwy

Coleg Menai

Gwasanaeth Addysg Awyr Agored Gog-Dd.  Cymru

Coleg Llandrillo

Gwasanaeth Iechyd Cyhoeddus Cenedlaethol

Cymdeithas Hwylio Cymru

Cyngor Gwynedd

Clwb Mynydda Cymru/Cyngor Gwynedd

Ysgol Addysg, PCB

Plas Menai

Comisiwn Coedwigaeth

Cyngor Chwaraeon Cymru

Calon Lân Gwynedd

Ysgol Gyfun Llangefni

Cyngor Cefn Gwlad Cymru

Cymdeithas y Cerddwyr

Cyngor Bwrdeistref Sirol Conwy

Bwrdd yr Iaith Gymraeg 

MLTW

Ysgol yr Hendre

Gwasanaeth Teuluoedd Gwledig

Cyngor Sir Ynys Môn

Menter Goriad Gwyrdd Eryri

Plas y Brenin

Cyngor Chwaraeon Cymru

Cyngor Sir Ynys Môn

Parc Cenedlaethol Eryri

Gwersyll yr Urdd, Glan-llyn

Cyngor Bwrdeistref Sirol Conwy

Bwrdd Croeso Cymru

Skills Active

Menter Fachwen

Skills Active

Cyngor Gwynedd a Bwrdd Iechyd Lleol Gwynedd
01766 770274

01248 714501

01745 833988

01492 641707

01492 546666

01690 710500

01248 714501

0783151118

01244 846922

01248 717903

01492 574501

01690 720272

01248 670964

01248 383234

01286 872246

01248 605030

01690 720214

02920 823224

01248 714501

01248 370125

01492 546666

01492 641707

01248 670738

01286 679501

01248 382954

01248 670964

01286 674214

01248 723441

01248 672501

01766 523407

01492 575556

02920 878000

01690 720361

01286 674332

01248 751194

01248 752762

01286 679615

01286 674765

01678 541000

01492 575556

01492 533419

02076 322000

01286 872014

02920 873970

01286 679289
John.ablitt@eryri-npa.gov.uk
Terry.allen@conwy.gov.uk
Sara.ashton@forestry.gsi.gov.uk
a.barber@llandrillo.ac.uk
oaklands@wirral.gov.uk
Stephen.buckley@forestry.gsi.gov.uk
Jane.clough@scw.co.uk
neil@sbarc.net
gwawr.cordiner@conwy.gov.uk
john@mltuk.org
Suzanne.creasey@scw.co.uk
a.d.davies@bangor.ac.uk
rhysdavies@camrecymru.com
martin.doyle@pyb.co.uk
arthuremyr@wales.gsi.gov.uk
viv.gordon@menai.ac.uk
Hendry1m@llandrillo.ac.uk
Aled.Hughes@NPHS.wales.nhs.uk
admin@thewya.org
clivej@gwynedd.gov.uk
t.jepson@bangor.ac.uk
Jamie.johnson@scw.co.uk
Iorweth.jones@gwyneddLHB.wales.nhs.uk
Djonesgriffiths@yahoo.co.uk
b.lowe@ccw.gov.uk
mcateer@arenig.u-net.com
Rhodri.morgan@conwy.gov.uk
catrin.morris@bwrdd-yr-iaith.org.uk
newt@mltw.org
pennaeth@hendre-gwynedd.sch.uk
delyth.owen@barnardos.org.uk
gspss@anglesey.gov.uk
huwpercy@gwynedd.gov.uk
wardenpenypass@hotmail.com
garethr@urdd.org
paula.roberts@conwy.gov.uk
Michael.thomas@tourism.wales.gov.uk
Peter.thompson@skillsactive.com
kate@menterfachwen.org.uk
Richard.tobutt@skillsactive.com
shanlloydwilliams@gwynedd.gov.uk


Cyfeiriadau:

Cyngor Chwaraeon Cymru (2003) Diweddariad Chwaraeon 51- Cyfranogiad plant oedran uwchradd mewn chwaraeon 

Cyngor Chwaraeon Cymru (2002) Diweddariad Chwaraeon  53- Cyfranogiad plant oedran cynradd mewn chwaraeon  

Eryri Bywiol (2004) Yr Economi Bywiol (www.snowdonia-active.com/library.asp)
Llywodraeth Cynulliad Cymru (2000)  Gwell Cymru

Llywodraeth Cynulliad Cymru (2000) Cymru Cynaladwy- Dysgu Byw yn Wahanol

Llywodraeth Cynulliad Cymru (2003) Dringo’n Uwch- Chwaraeon a Hamdden Egniol yng Nghymru

Prifysgol Cymru Bangor (2004) Darpariaeth o Gyfleoedd Awyr Agored gan Gnaolfannau ac Ysgolion yng Ngogledd Orllewin Cymru

Cewch fersiwn llawn o’r strategaeth yma ar: 

www.snowdonia-active.com/library.asp

�PAGE \# "'Page: '#'�'"  ��The Chief Medical Officer’s recent report ‘At Least Five a Week 2004)’ describes the ongoing decline in the population’s physical activity levels as a major threat to public health, and provides conclusive evidence that a more active society is a healthier society. 


�PAGE \# "'Page: '#'�'"  ��in order to prevent ill health, or indeed as part of a rehabilitation programme to regain better health and maintain it for the future following  an illness.

